ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՕԳՈՍՏՈՍԻ 15-Ի N 1264-Լ ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

Անհրաժեշտությունը: 
[bookmark: _Hlk193877882]«Հայաստանի Հանրապետության  կառավարության 2024 թվականի օգոստոսի 15-ի N 1264-Լ որոշման մեջ լրացումներ կատարելու մասին»  Հայաստանի Հանրապետության կառավարության որոշման նախագծի (այսուհետ` նախագիծ) մշակումն ու ընդունումը պայմանավորված է՝ Լոռու և Տավուշի մարզերում 2024 թվականի մայիսի 25-26-ը առաջացած արտակարգ իրավիճակի հետևանքով հայտարարված աղետի գոտիների տարածքների այն բնակիչներին, որոնք գյուղատնտեսության ոլորտում կրել են վնասներ, սակայն տարբեր պատճառներով չեն օգտվել Հայաստանի Հանրապետության կառավարության 2024 թվականի օգոստոսի 15-ի N 1264–Լ որոշմամբ հաստատված Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգով սահմանված օժանդակությունից՝ կրած վնասի դիմաց փոխհատուցում տրամադրելու անհրաժեշտությամբ: 
Ընթացիկ իրավիճակը և խնդիրները: 
[bookmark: _Hlk170747369]2024 թվականի մայիսի 25-26-ին ՀՀ Լոռու և Տավուշի մարզերում հեղեղումների պատճառով տուժած աղետի գոտիների տարածքներում գյուղատնտեսության ոլորտում բնակչությանը պատճառված վնասի դիմաց փոխհատուցման կարգի շրջանակում աջակցություն են ստացել շուրջ 580 շահառու, փոխհատուցման գումարը կազմել է 158,8 մլն դրամ, որից՝ Լոռու մարզից 273 շահառու ստացել է փոխհատուցում 109,8 մլն դրամ, իսկ Տավուշի մարզից՝ 307 շահառու ստացել է շուրջ 49,0 մլն դրամ։
[bookmark: _Hlk197415899][bookmark: _Hlk198551138][bookmark: _Hlk197418598][bookmark: _Hlk198559389]Համաձայն Լոռու և Տավուշի մարզպետների աշխատակազմերի կողմից ներկայացված գրությունների՝ Լոռու և Տավուշի մարզերում 2024 թվականի մայիսի 25-26-ը տեղի ունեցած աղետից տուժած բնակավայրերի մի շարք բնակիչներ տարբեր պատճառներով (հողի նպատակային նշանակության անհամապատասխանություն, տեղեկացված չլինելու և այլ տեխնիկական պատճառներով) դուրս են մնացել և չեն օգտվել ՀՀ կառավարության 2024 թվականի օգոստոսի 15-ի N 1264–Լ որոշմամբ հաստատված փոխհատուցման կարգից: 
Լոռու մարզպետի գրության համաձայն՝ Ալավերդի, Թումանյան և Փամբակ համայնքների շուրջ 100 բնակիչներ կրել են գյուղատնտեսական վնասներ, սակայն կարգին չհամապատասխանելու պատճառով չեն ստացել աջակցություն։ 
[bookmark: _Hlk197421199]Գրությամբ ներկայացվել է 14 տուժած բնակիչների վերաբերյալ տեղեկատվություն, համաձայն որի մեկ տնտեսավարողի բնակավայրը (Ձորագյուղ) ընդգրկված չի եղել 2024 թվականի N 772–Ն որոշմամբ սահմանված աղետի գոտու բնակավայրերի ցանկում, իսկ մնացած 13 տնտեսավարողները չեն ստացել աջակցություն հիմնականում տեղեկացված չլինելու և այլ տեխնիկական պատճառներով։ Ըստ ներկայացված տեղեկատվության, նշված թվով 13 տնտեսավարողների վնասի չափը կազմել է շուրջ 5 մլն դրամ:
[bookmark: _Hlk198558628][bookmark: _Hlk198558532]Տավուշի մարզից ստացված տեղեկատվության համաձայն՝ Նոյեմբերյան համայնքի թվով 6 բնակիչներ տարբեր պատճառներով (տեխնիկական, հանրապետությունում չգտնվելու) չեն օգտվել ՀՀ կառավարության 2024 թվականի օգոստոսի 15-ի N 1264–Լ որոշմամբ հաստատված կարգով սահմանված օժանդակությունից։ Նշված թվով 6 բնակիչների կրած վնասի չափը ներկայացված տեղեկատվությամբ գնահատվել է շուրջ 1,6 մլն դրամ։ 
ՀՀ կառավարության 2024 թվականի օգոստոսի 15-ի N 1264–Լ որոշմամբ հաստատված կարգով սահմանված տարածքներում և պայմաններով տուժած, սակայն տարբեր պատճառներով օժանդակություն չստացած քաղաքացիներին աջակցություն տրամադրելու հարցով դիմել ենք Վարչապետի աշխատակազմ և վերջինիս կողմից առարկություններ չեն ներկայացվել։
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ: 
[bookmark: _GoBack][bookmark: _Hlk201748581]Հայաստանի վերափոխման ռազմավարություն 2050, 2-րդ գործողությունով՝ Պաշտպանված Հայաստան, կարևորվում է լիարժեք պայմանների ապահովումը Հայաստանի կենսական շահերի պաշտպանության, արտաքին ուժերի ռազմական և հիբրիդային սպառնալիքները, տեղեկատվական և կիբեր հարձակումները, ինչպես նաև բնածին, տեխնածին և մարդածին աղետների ռիսկերը կանխարգելելու, պատճառած կորուստները նվազեցնելու և արագ վերականգնվելու համար, մասնավորապես 2․4 կետ՝ Բնածին, տեխնածին և մարդածին աղետներին դիմակայելու բարձր պատրաստվածություն (էջ՝ 41)։ Միաժամանակ, Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության 4-րդ գլխում կարևորվում է ռիսկերի  գնահատումը և կառավարումը, մասնավորապես,  «Ռիսկերի գնահատում և մեղմում» աղյուսակ 2-ի  շրջակա միջավայրի ռիսկեր ՇՄ1 տողում առանձնացված է «Եղանակային պայմանների փոփոխություն և անսովոր շատ անբարենպաստ բնակլիմայական պատահարներով տարիներ» ռիսկը (էջ՝ 93)։ 
Կարգավորման նպատակը և բնույթը: 
[bookmark: _Hlk193886955][bookmark: _Hlk167972969][bookmark: _Hlk198562197]Նախագծով առաջարկվող փոփոխությունը նպատակ ունի Լոռու և Տավուշի մարզերում 2024 թվականի մայիսի 25-26-ը առաջացած արտակարգ իրավիճակի հետևանքով հայտարարված աղետի գոտիների տարածքների այն բնակիչներին, որոնք գյուղատնտեսության ոլորտում կրել են վնասներ, սակայն տարբեր պատճառներով չեն օգտվել փոխհատուցման կարգով սահմանված օժանդակությունից՝ թույլատրել կրած վնասի դիմաց տրամադրել փոխհատուցում: Նախագծով շահառուները մինչև 2025 թվականի օգոստոսի 1-ը (ներառյալ) դիմում են համայնքի ղեկավարին, իսկ համայնքային հանձնաժողովների կողմից մինչև 2025 թվականի օգոստոսի 11-ը (ներառյալ) ամփոփվում են ստացված դիմումները։ Նախագծի նպատակն է տրամադրվող փոխհատուցման միջոցով նպաստել գյուղատնտեսությամբ զբաղվող աղետից տուժած տնտեսավարողների կրած վնասների մեղմանը։ Պատճառված վնասի փոխհատուցումը տրամադրվում է փոխհատուցման կարգով սահմանված ընթացակարգով՝ փոխհատուցման կարգի դրույթներին և պայմաններին համապատասխան։ 
[bookmark: _heading=h.gjdgxs]Նախագծի ընդունման դեպքում Հայաստանի Հանրապետության պետական բյուջեի ծախսերը ըստ մարզերից ստացված նախնական տեղեկատվության գնահատվում են շուրջ 6,6 մլն դրամ։ 
Նախագծի մշակման գործընթացում ներգրավված ինստիտուտները և անձինք։ Սույն նախագիծը մշակվել է Էկոնոմիկայի նախարարության կողմից: 
[bookmark: _Hlk170814980]Ակնկալվող արդյունքը։ Նախագծի ընդունման արդյունքում՝ hորդառատ անձրևներով պայմանավորված հեղեղումների պատճառով աղետի գոտիների տարածքներում տուժած, սակայն  տարբեր պատճառներով փոխհատուցման կարգով սահմանված օժանդակությունից դուրս մնացած և չօգտված գյուղատնտեսության ոլորտում տնտեսավարողներին պատճառված վնասի դիմաց փոխհատուցման տրամադրումը կնպաստի վերջիններիս ֆինանսական կայունացմանը և հետագա գյուղատնտեսական գործունեության վարմանը։

